Nafarroako Parlamentuko Mahaiak, 2016ko maiatzaren 30ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Adolfo Araiz Flamarique jaunak aurkeztutako galdera, Vianako Printzea Erakundea-Kultura Zuzendaritza Nagusiak Nafarroako Kultur Ondarearen Ondasunen Erregistroan inskribatutako ondasunen jabeei egindako errekerimenduei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2016ko maiatzaren 30ean

Lehendakaria: Ainhoa Aznárez Igarza

GALDERAREN TESTUA

EH Bildu Nafarroa parlamentu-taldearen eledun Adolfo Araiz Flamarique jaunak, Erregelamenduaren 189. artikuluan ezarritakoaren babesean, honako galdera hau egiten du, idatziz erantzun dakion:

Azken hamarkadetan Nafarroako Gobernuak hainbat esku-hartze egin ditu bere jabetzakoak ondasun batzuetan, zeinak Nafarroako Kultur Ondareko Ondasunen Erregistroan inskribatuta dauden, azaroaren 22ko 14/2005 Foru Legearen 29.2 artikuluan xedatutakoaren babesean.

Hori dela-eta, parlamentari honek honako galdera hauei idatziz erantzun dakien eskatzen du:

– Vianako Printzea Erakundea-Kultura Zuzendaritza Nagusiak titulartasun pribatuko zenbat jaberi eskatu die Nafarroako Kultur Ondareko Ondasunen Erregistroan inskribatuta dagoen ondasunetakoren bat kontserbatzeko edo babesteko neurriak har ditzaten 2000 eta 2015 bitartean?

– Errekerimendu horietatik guztietatik zenbat dira jabetza-erregistroetan Eliza Katolikoaren alde inskribatuta dauden edo erlijio-erabilera duten ondasunen gainekoak?

– Zenbat dira Elizaren jabetzakoak ez diren ondasunen gainekoak?

– Vianako Printzea Erakundea-Kultura Zuzendaritza Nagusiak titulartasun publikoko zenbat jaberi eskatu die Nafarroako Kultur Ondareko Ondasunen Erregistroan inskribatuta dagoen ondasunetakoren bat kontserbatzeko edo babesteko neurriak har ditzaten 2000 eta 2015 bitartean?

Iruñean, 2016ko maiatzaren 26an

Foru parlamenaria: Adolfo Araiz Flamarique

